


Odio as pantasmas





Odio as pantasmas 

Ilustracións de Laura Catalán

CARLOS VILA SEXTO

rodeira



Calquera forma de reprodución, distribución, comunicación pública ou trans-
formación desta obra só pode ser realizada coa autorización dos seus titulares, 
salvo excepción prevista pola lei. Diríxase a CEDRO (Centro Español de Dereitos 
Reprográficos) se precisa fotocopiar ou dixitalizar algún fragmento desta obra
(www.conlicencia.com; 91 702 19 70 / 93 272 04 45).

Obra finalista do Premio Edebé de Literatura Infantil  
(XXVIII edición)

© Carlos Vila Sexto, 2022
© Ilustracións: Laura Catalán, 2022
© Tradución: Belén Rodríguez Suárez

© Ed. Gal: Rodeira, 2022
Rúa Xosé Chao Rego, 8
15705 Santiago de Compostela (A Coruña)
www.edebe.com

Atención ao cliente: 902 444 441
contacta@edebe.net

Directora de Publicacións: Reina Duarte
Editora de Literatura Infantil: Elena Valencia
Coordinadora de Produción: Elisenda Vergés-Bo
Deseño da colección: Book & Look

1.ª edición, febreiro 2022

ISBN 978-84-8349-731-9
Depósito legal: B. 17961-2021
Impreso en España
Printed in Spain
EGS - Rosario, 2 - Barcelona



Para Iago, Jorge, Álex e Adrián,  
porque non saben o que é odiar  

e conseguen que os demais  
tamén o esquezamos. 





PARTE I

Víctor 

Víctor odiaba as pantasmas.
Odiábaas con todas as súas forzas.

Odiábaas desde que tivera uso de razón, 
máis ou menos aos dous anos de idade.

Nesa época, as pantasmas adoitaban aga-
charlle o chupete e tirarllo debaixo do sofá, ou 
poñían a funcionar en plena noite os xoguetes 
musicais que colgaban onda a súa cama e 
pegábanlle uns sustos de morte. Seus pais, 
por regra xeral, non podían coa alma por toda 
a trasfega do día, así que tiñan o sono pesado 
e non se decataban. Pero a el saíalle o corazón 
pola boca.

«Vaime dar un infarto», pensaba mastigan-
do o seu chupete, «ou como se diga».

En cambio, seus pais si que caían na conta 
cando os xoguetes do seu baúl aparecían es-

parexidos polo cuarto, e daquela enfadábanse 
con el.

—Cariño, se non vas xogar cos xoguetes, 
hai que gardalos. Así, ves?

Falábanlle coma se só tivese dous anos, 
cousa que era certo, pero iso a el quentáballe 
o xenio, porque unha cousa é ter dous anos e 
outra é ser estúpido. Víctor intentaba expli-
carlles que non fora el, aínda que como a esa 
idade o de falar non se lle daba ben a ninguén, 
ao final botábase a chorar co xenio.

O seu odio cara ás pantasmas foi medrando 
segundo el ía crecendo. Cando fixo dez anos, 
seus pais xa se afixeran ás súas queixas. Súa 
irmá Laura, en cambio, cabreábase cada vez 
que el acusaba as pantasmas de intercambiar 
as cabezas das súas bonecas ou de meter un 
calcetín vermello no medio da roupa branca.

Laura, aos seus doce anos, tiña moi claro 
quen era o culpable.

—Mamá, este neno é imbécil!
As pantasmas non só o pasaban en grande 

amolándoos a eles dous, claro. Tamén a seus 



pais lles facían a vida imposible. A Fernando 
agochábanlle as lentes case sempre detrás 
dos coxíns, para que sentase encima delas e 
as partise pola metade, cousa que xa pasara 
máis dunha vez. A Celia rachábanlle seguido os 
seus papeis de traballo, e dunha vez deixaron 
manchas de chocolate encima deles para que 
pensase que Víctor, que esa tarde merendara 
un bocadillo de Nocilla, era o responsable da 
faena.

—Díxenche mil veces que non toques as 
miñas cousas!

—Foron as pantasmas, mamá!
—Pero ti pensas que son parva?
—Alguén viu as miñas lentes?
Crac.
As pantasmas tiñan a toda a familia al-

terada. Tan só Alejandra, a pequerrecha da 
casa, non se decataba de gran cousa. Tiña 
pouco máis dun ano, e segundo lles conta-
ban seus pais ás visitas, había tanta dife-
renza de idade cos outros irmáns porque ela 
chegara «sen avisar».

Vaia parvada.
Coma se un bebé se puidese presentar na 

casa tocando o timbre.
O caso é que Alejandra vivía feliz. Cada vez 

que as pantasmas lle tiraban a comida ao chan 
ou abrían as billas de golpe para salpicar o que 
estivese cerca, esmendrellábase coa risa.

Pero o que máis graza lle facía era cando 
estaba xogando con seu pai a tirar do na-
riz. Fernando facíao con todo o coidado do 
mundo, claro, e aínda que ela utilizaba todas 
as súas forzas para estrullarlle o seu, nunca 
o magoaba. Porén, de vez en cando, as pan-
tasmas rodeaban a súa man e apertaban con 
forza. Unha vez pasáronse da raia e Fernando 
terminou en urxencias.

—E di vostede que un bebé lle rompeu o 
nariz?

Víctor estaba farto das pantasmas e en-
fadábase máis aínda cando vía a súa irmá 
pequena partíndose con eles.

—Alex, se lles ris as grazas, non nos van 
deixar en paz.

Laura oíalle dicir esas cousas e poñía os 
ollos en branco mentres bufaba, abrindo li-
xeiramente a boca, nun xesto que as adoles-
centes se transmiten de xeración en xeración.

—Mamá, seguro que non é adoptado?
—Laura, por favor!
As pantasmas provocaban máis dunha 

greta na familia. Víctor non sabía se só a to-
maran coa súa, ou, se polo contrario, todas 
as casas estaban cheas de espíritos pesadí-
simos que non paraban de amolar. Na clase, 
el preguntáballes de cando en vez aos seus 
compañeiros.

—Meu irmán sempre perde o móbil —di-
cíalle Nicolás, que tiña a teima de facer bólas 
coa cera que sacaba das orellas—. Pero é que 
meu irmán é idiota.

—Na miña casa as portas cérranse de golpe 
—dicía Camila, que tiña a teima de ataniscar o 
pelo—, pero miña nai di que é polas correntes 
de aire.

Víctor pensaba que os seus compañeiros 
tiñan unhas teimas noxentas.



O das portas cerrándose soas tamén pa-
saba na súa casa, e cada vez que soaba un 
golpe, seus pais pedían a berros desde onde 
estivesen:

—Cerrade as fiestras, nenos!
Pero as portas cerrábanse incluso coas xa-

nelas atrancadas.
Durante moito tempo, as pantasmas limi-

táronse a ser molestas, coma unha mosca que 
te sobrevoa seguido e non te deixa en paz.

Pero entón as cousas empezaron a poñer-
se ben feas porque si.

